
<<ԱՐՏԱԴՐԱՏԵՍԱԿՆԵՐԻ ՀԱՄԱՐ ԱՐՏԱԴՐՈՂԻ (ՆԵՐԿՐՈՂԻ) ՊԱՏԱՍԽԱՆԱՏՎՈՒԹՅԱՆ ԸՆԴԼԱՅՆՄԱՆ ՀԱՄԱԿԱՐԳԵՐԻ ՆԵՐԴՐՄԱՆ ՌԱԶՄԱՎԱՐՈՒԹՅԱՆԸ ԵՎ 2019-2021 ԹՎԱԿԱՆՆԵՐԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարության 13.02.2018թ.

N01/9-3/2414

գրություն
	Նախագծի N1 հավելվածի 25-րդ մասի 11-րդ կետում շարադրված է հետևյալ միտքը՝ «փոփոխություններ և լրացումներ կատարել ՀՀ հարկային օրենսգրքում` նախատեսելով արտադրության և (կամ) սպառման թափոնները հատուկ հատկացված տեղերում տեղադրելու կամ պահելու համար, շրջակա միջավայրին վնաս պատճառող արտադրանքի (ապրանքների) համար օգտահանման վճարների դրույքաչափերի սահմանում, դրանց հաշվին ԱՊԿ-ների գործունեության խթանման ֆինանսական մեխանիզմներ, գործածությունից դուրս եկած շրջակա միջավայրին վնաս պատճառող արտադրանքի (ապրանքների) հավաքման և օգտահանման սեփական մեխանիզմներ կիրառելու դեպքում օգտահանման համար վճարված վճարների վերադարձման և (կամ) առաջիկա վճարումների հաշվին հաշվանցման մեխանիզմներ»: Սակայն տվյալ մեխանիզմները գործնական կիրառման համար անհասկանալի է, մասնավորապես այն, թե ինչպես է որոշվելու գործածությունից դուրս եկած շրջակա միջավայրին վնաս պատճառող արտադրանքի (ապրանքների) հավաքման և օգտահանման քանակը: Հաշվի առնելով այն հանգամանքը, որ օգտահանման համար վճարված վճարների հաշվին հաշվանցման մեխանիզմների կիրառումը հանգեցնելու է պետական բյուջեի եկամուտների նվազեցմանը, իսկ վճարված վճարների վերադարձման մեխանիզմների կիրառումը հանգեցնելու է պետական բյուջեի ծախսերի ավելացմանը, գտնում ենք, որ բազում ռիսկերից խուսափելու համար անհրաժեշտ է հստակ սահմանել ԱՊԿ-ների գործունեության խթանման ֆինանսական մեխանիզմները, ինչպես նաև սեփական մեխանիզմներ կիրառող ԱՊԿ-ների հավաքած և օգտահանած արտադրանքի (ապրանքների) քանակը որոշելու մեխանիզմները:
	Ընդունվել է
	Նախագծում կատարվել են համապատասխան փոփոխություններ

	2.
	ՀՀ տարածքային կառավարման և զարգացման նախարարության 12.02.2018թ. N 01/16.1/763
գրություն
	Առաջարկում ենք  արձանագրային որոշման նախագծի Հավելված N 2-ի միջոցառումների ծրագրի 3-րդ  կետի՝

- <<Ակնկալվող արդյունքը>> սյունակը շարադրել հետևյալ խմբագրությամբ. <<Աղբահանության և հավաքված աղբի աղբավայր կամ վերամշակման կետ տեղափոխման ըստ աղբի տեսակների առանձնացված իրականացմանն ուղղված  միջոցառումների իրականացում:>>.
- <<Կատարողը>> սյունակում <<ՀՀ տարածքային կառավարման և զարգացման նախարարություն>> բառերից հետո ավելացնել <<ՀՀ բնապահպանություն>> բառերը.

- Կատարման ժամկետ սահմանել 2021 թվականի նոյեմբերի 3-րդ տասնօրյակը
	Ընդունվել է 
	Նախագծում կատարվել են համապատասխան փոփոխություններ


